
 
 
 
 

ᑐᓴᒐᒃᓴᖅ 
 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᑲᑎᒪᔾᔪᑎᖃᖃᑦᑕᕐᓂᖅ ᓴᙱᒃᑎᑦᑎᒋᐊᕐᓂᕐᒧᑦ ᐳᓚᕋᖅᑐᓕᕆᓂᕐᒥᑦ 

ᓄᒃᑕᖅᑐᓪᓗ ᐅᓗᕆᐊᓇᖅᑐᒧᐊᖅᑕᐃᓕᑎᑦᑎᓂᕐᒥᑦ  

ᐃᖃᓗᐃᑦ, ᓄᓇᕗᑦ (ᓯᑎᐱᕆ 22, 2015) – ᓄᓇᕗᑦ ᒐᕙᒪᖓ ᑲᑎᒪᑎᑦᑎᑲᑕᖕᓂᐊᖅᑐᖅ ᓄᓇᕗᒻᒥ ᑐᓴᕈᒪᓪᓗᑎᒃ 

ᖃᓄᖅ ᓴᙱᒃᑎᒋᐊᕈᓐᓇᕐᒪᖔᑦ ᓄᒃᑕᕐᓂᖕᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᕐᒥᑦ (TTA). ᑐᕌᒐᕆᔭᖃᖅᑐᑦ 

ᑐᑭᓯᓇᕐᓂᖅᓴᓂᒃ ᐊᑐᕈᓯᖃᓕᕈᒪᓪᓗᑎᒃ ᐃᑲᔪᕈᑎᓂᒡᓗ ᐱᔨᑦᑎᕋᑦᑎᐊᕈᒪᓪᓗᑎᒃ ᓄᒃᑕᖅᑐᓪᓗ 

ᐅᓗᕆᐊᓇᖅᑐᒧᐊᖁᓇᒋᑦ. 

“ᐳᓚᕋᖅᑐᓕᕆᓂᖅ ᐱᒻᒪᕆᐅᕗᖅ ᓄᓇᕗᒻᒧ, ᓄᓇᕗᒻᒥᐅᓪᓗ ᐃᑲᔪᖁᓪᓗᒋᑦ ᐋᖅᑭᒃᓱᐃᓂᕐᒧᑦ ᐱᐅᓯᒋᐊᖅᑎᑦᑎᓂᕐᒧᓪᓗ 

ᖃᓄᖅ ᐳᓚᕋᖅᑐᓕᕆᓂᖅ ᓯᕗᒻᒧᐊᒍᓐᓇᕐᒪᖔᑦ,” ᐅᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 

ᒫᓂᑲ ᐃᐅᓪ. “ᓄᓇᕗᒻᒥᐅᑦ ᑐᓴᕐᕕᒋᔪᒪᔭᕗᑦ ᓄᑖᖑᔪᒧᑦ ᓄᒃᑕᕐᓂᖕᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᕐᒥᑦ ᓄᓇᕗᑦ 

ᐊᑲᐅᓂᖅᓴᐅᓕᖁᓪᓗᒍᑦ ᑭᒃᑯᑐᐃᓐᓇᕐᓄᑦ ᐃᓚᐅᖃᑕᐅᔪᓄᑦ ᑕᒪᑐᒪᓂ. ᐳᓚᕋᖅᑐᓕᕆᓂᖅ ᖃᑭᒪᓇᓱᐊᕐᓂᕐᒧᑦ 

ᐱᕕᖃᖅᑎᑦᑎᔾᔫᒥᖁᕙᕗᑦ ᓄᓇᓕᖕᓄ ᐱᔨᑦᑎᕋᑦᑎᐊᕐᒪᖔᓪᓗ ᐳᓚᕋᖅᑐᓄᑦ.” 

ᕿᒥᕐᕈᖕᒥᔪᑦ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᑐᓗᖅᑕᕈᑕᐅᕙᒃᑐᓂᒃ ᐳᓚᕋᖅᑐᓕᕆᓂᕐᒧᑦ ᐱᕈᖅᓴᐃᓇᓱᐊᕐᓂᕐᒥᒃ, 

ᓄᒃᑕᖅᑐᓂᒃ ᐊᑦᑕᕐᓇᖅᑐᒧᐊᖅᑕᐃᓕᑎᑦᑎᓂᕐᒧᑦ, ᓇᓗᓇᐃᕈᒪᓪᓗᑎᒡᓗ ᐳᓚᕋᖅᑐᓕᕆᓂᖅ 

ᐱᓕᕆᐊᒃᓴᖃᖅᑎᑦᑎᖃᑦᑕᕐᒪᖔᑦ ᐊᓯᖏᓐᓂᒡᓗ ᐃᑲᔫᑎᓂᒃ ᓄᓇᕗᒻᒥᐅᓄ. 

ᓄᒃᑕᕐᓂᖕᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᖅ ᒪᓕᒐᖃᖅᑎᑦᑎᕗᖅ ᐃᑲᔫᑎᖃᕆᕗᕐᓗ ᐳᓚᕋᖅᑐᓕᕆᔨᓄᑦ 

ᐱᖃᓯᐅᑎᓪᓗᓂᑦ, ᑭᓯᐊᓂ ᑭᒡᓕᖃᕋᓂ ᒪᑯᓄᖓ: 

 ᐳᓚᕋᖅᑎᑦᑎᔩᑦ ᓲᕐᓗ ᐊᐅᓪᓛᖅᑎᑦᑎᔩᑦ ᐊᖑᓇᓱᒃᑎᑦᑎᔩᓪᓗ 

 ᓯᓂᒃᑕᕐᕖᑦ ᓲᕐᓗ ᑐᔪᕐᒥᕖᑦ, ᐅᓪᓛᕈᒻᒥᓴᕐᕖᑦ, ᐃᒡᓗᑯᓗᐃᓪᓗ  

 ᑲᔾᔭᐅᓴᒋᐅᕈᑏᑦ ᐅᒥᐊᕐᔪᐊᑦ ᐊᓯᖏᓪᓗ ᐅᒥᐊᒃᑰᖅᑎᑦᑎᕙᒃᑐᑦ 

ᓄᓇᓕᖕᓂᕐᒥᐅᑦ ᐱᖃᖅᑎᐅᖃᑕᐅᔪᓪᓗ ᑐᓴᕐᕕᐅᔪᒪᕗᑦ ᐃᓚᐅᖃᑕᐅᔪᑦ ᐳᓚᕋᖅᑐᓕᕆᓂᕐᒧᑦ ᑐᓴᖅᑕᐅᔪᓐᓇᕐᓂᐊᖕᒪᑕ 

ᖃᓄᖅ ᐱᖁᔭᖅ ᐊᓯᔾᔨᕐᓂᐊᖕᒪᖔᑦ. ᐃᓄᓕᒫᖅᑎᑦᑎᑎᓪᓗᒋᑦ, ᐃᓚᐅᖃᑕᐅᔪᑦ ᖃᐅᔨᓂᐊᖅᑐᑦ ᖃᓄᐃᒻᒪ 

ᐊᓯᔾᔩᔭᕆᐊᖃᕐᒪᖔᑕ, ᖃᓄᖅ ᑐᒃᓯᕋᕐᒪᖔᑦ ᐃᓱᒪᒋᔭᖏᓪᓗ ᐅᖃᐅᓯᕆᓗᒋᑦ ᖃᓄᖅ ᐊᓯᔾᔩᓂᖅ ᐊᒃᑑᑎᓂᐊᕐᒪᖔᑦ 

ᓇᐅᒃᑯᑯᓘᔭᖅ ᐳᓚᕋᖅᑐᓕᕆᓂᕐᒧᑦ, ᓄᓇᕗᒻᒥᐅᓄ ᓄᓇᓕᖕᓄᓪᓗ. 

ᐃᓄᓕᒫᖅᑎᑦᑎᓂᐊᕈᒪᔪᑦ ᐅᓇᐅᓕᕈᓂ:  



 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᐅᓪᓗᖅ ᓄᓇᓕᒃ ᐃᓂᖓ 

ᓯᑎᐱᕆ 22–23 ᐃᖃᓗᐃᑦ ᓯᑎᐱᕆ 22 – ᓄᓇᕗᒻᒥ ᐃᖅᑲᓇᐃᔭᕐᕖᑦ  

ᓯᑎᐱᕆ 23 – ᑐᔪᕐᒥᕕᒃ ᐅᑭᐅᖅᑕᖅᑐᒥ ᑐᒃᑐ ᑲᑎᒪᕝᕕᐊᓂ 

ᓯᑎᐱᕆ 25 ᐸᓐᓂᖅᑑᖅ ᕼᐋᒻᒪᓚᒃᑯᑦ ᐊᒡᓚᒡᕕᖓ 

ᓯᑎᐱᕆ 28–29  ᑲᖏᖅᖠᓂᖅ ᐊᑐᖅᑐᐊᕐᕕᒃ ᑯᐊᐳᕇᓴ ᑲᑎᒪᕝᕕᖓᓂ 

ᓯᑎᐱᕆ 30 ᓇᐅᔮᑦ ᓄᓇᓕᖕᓂ ᑲᑎᑦᑕᕐᕕᒃ 

ᐅᑐᐱᕆ 5 ᒥᑦᑎᒪᑕᓕᒃ ᓄᓇᓕᖕᓂ ᑲᑎᑦᑕᕐᕕᒃ 

ᐅᑐᐱᕆ 15  ᐃᖃᓗᒃᑑᑦᑎᐊᖅ ᓄᓇᓕᖕᓂ ᑲᑎᑦᑕᕐᕕᒃ 

ᐅᑎᐱᕆ 16 ᐅᖅᓱᖅᑑᖅ ᓄᓇᓕᖕᓂ ᑲᑎᑦᑕᕐᕕᒃ 

 

ᑐᕌᒐᕆᔭᖃᖅᑐᑦ ᓴᖅᑭᑦᑎᔪᒪᓪᓗᑎᒃ ᓄᑖᖑᔪᒥᑦ ᓄᒃᑕᕐᓂᖕᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᕐᒥᑦ ᒪᓕᒐᓕᐅᖅᑎᒃᑯᓐᓄ 

2016-ᖑᓕᓵᖅᑎᓪᓗᓂ. 

ᐊᐱᖅᓲᑎᒥᑦ ᑎᑎᕋᕈᒪᓗᒍᑦ ᐃᓚᐅᖃᑕᐅᓕᕈᒪᓗᒍᓘᓐᓃᑦ ᑲᑎᒪᓂᐅᔪᒥᑦ, ᑕᑯᒋᐊᕐᓗᒍᑦ www.gov.nu.ca/edt 

ᑎᑎᕋᕐᓗᑎᓘᓐᓃᑦ ᐅᕗᖓ info@NunavutTTA.ca. 

 

### 

 

ᑐᓴᒐᒃᓴᒧᑦ ᑐᑭᓯᒋᐊᕐᕕᒃ: 

ᒫᑎᐅ ᐃᓚᔅᓯᕕᒃᔅ 

ᐊᐅᓚᑦᑎᔨ, ᑐᓴᐅᒪᔪᓕᕆᔨᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

867-975-7818 

millaszewicz@gov.nu.ca  

 

ᑭᖑᓂᖓᓂ ᐊᑐᖅᑕᐅᓂᑯᑦ ᐅᖃᐅᓯᐅᓂᐊᖅᑐᖅ 

http://www.gov.nu.ca/edt
mailto:info@NunavutTTA.ca
mailto:millaszewicz@gov.nu.ca


 
 
 
 

ᑭᖑᓂᖓᓂ ᐊᑐᖅᑕᐅᓂᒃᑯᑦ 
 

ᒫᓐᓇᐅᔪᖅ ᓄᒃᑕᕐᓂᖕᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᖅ (TTA) “ᓄᓇᕗᒻᒥ ᓴᓇᔭᐅᓯᒪᙱᓚᖅ” ᒪᓕᒐᖅ, 

ᐋᖅᑭᒋᐊᖅᑕᐅᓚᐅᖅᓯᒪᓇᓂᓗ ᑕᐃᒪᙵ 1992-ᒥᑦ. ᓄᓇᕗᙳᖅᑎᓪᓗᒍᑦ, ᒐᕙᒪᒃᑯᑦ ᐊᑐᓕᓚᐅᖅᑐᑦ ᐱᖁᔭᕐᓂᑦ 

ᓄᓇᑦᓯᐊᕐᒥᙶᖅᑐᓂᒃ. ᐳᓚᕋᖅᑐᓕᕆᔾᔪᑎᕗᑦ ᐱᔭᕆᐊᖃᖅᑕᖏᓪᓗ ᐊᔾᔨᖃᙱᓚᑦ, ᐱᖁᔭᐃᓪᓗ 

ᒪᓕᒡᔫᒥᔭᕆᐊᖃᖅᖢᑎᒃ ᖃᓄᐃᔾᔪᑎᒋᔭᑦᑎᓐᓂᒃ. 

 

ᒫᓐᓇᐅᔪᖅ ᐱᖓᓱᓂᒃ ᐊᑐᐊᒐᖅᑕᖃᖅᐳᖅ ᐱᖁᔭᕐᒥᑦ: 

1. ᐊᖑᓇᓱᒃᑎᑦᑎᔨᓄᑦ ᐱᔪᓐᓇᐅᑎᒋᔭᐅᔪᑦ ᐊᑐᐊᒐᐃᑦ 

2. ᐊᐅᓪᓛᖅᑎᑦᑎᔨᓄᑦ ᐊᑐᐊᒐᐃᑦ 

3. ᐳᓚᕋᖅᑐᓕᕆᔨᓄᑦ ᐊᑐᐊᒐᐃᑦ 

 

ᒫᓐᓇᐅᔪᖅ ᐱᖁᔭᖅ ᐱᔪᓐᓇᐅᑎᖃᖅᑎᑦᑎᕗᖅ ᐊᑐᐊᒐᓕᐅᖅᑐᖃᕈᓐᓇᖅᑎᑦᑎᓪᓗᓂ ᑐᕌᖓᔪᓂᒃ ᐊᖑᓇᓱᒃᑎᑦᑎᔨᓄᑦ, 

ᐊᐅᓪᓛᖅᑎᑦᑎᔨᓄᑦ ᐳᓚᕋᖅᑐᓕᕆᔨᓄᓪᓗ. ᐃᓗᓕᖏᑦ ᐊᑐᕈᓯᖏᓪᓗ ᐳᓚᕋᖅᑐᓕᕆᓂᕐᒧᑦ ᓄᓇᕗᒻᒥ 

ᐊᓯᔾᔨᓚᐅᖅᓯᒪᔪᑦ 23 ᐊᕐᕌᒎᓚᐅᖅᑐᑦ. ᐱᔾᔪᑎᒋᓪᓗᒍᑦ, ᒫᓐᓇᐅᔪᖅ ᓄᒃᑕᕐᓂᖕᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᖅ 

ᓄᑕᐅᙱᑦᑑᕗᑦ ᐃᓚᖏᑦ ᓇᓗᓇᐃᕈᑕᐅᑦᑎᐊᕈᓐᓇᕋᑎᒡᓗ ᐃᒪᓐᓇ: 

 

 ᓄᓇᕗᒻᒥ ᓄᓇᑖᕐᓂᖕᒧᑦ ᐊᖏᕈᑎ ᐊᑐᕋᓗᐊᕐᒪᖔᑦ ᒪᓕᒃᑕᐅᔭᕆᐊᓕᖏᑦ. 

 ᐊᑐᐊᒐᐃᑦ ᒪᓕᒃᑲᓗᐊᕐᒪᖔᑦ ᑭᒃᑯᑐᐃᓐᓇᕐᓂᒃ ᐊᑦᑕᕐᓇᖅᑐᒧᐊᖅᑕᐃᓕᒪᑎᑦᑎᓂᕐᒧᑦ.  

 ᓄᓇᓕᖕᓂ ᑕᐅᑐᒃᑕᐅᔪᑦ ᐃᓱᒪᒋᔭᐅᒐᓗᐊᕐᒪᖔᑦ. 

 ᐱᕙᓪᓕᐊᔾᔪᑕᐅᔪᓐᓇᖅᑐᑦ ᓄᓇᓕᖕᓂ ᐊᒥᓲᓂᖅᐹᖑᒐᓗᐊᕐᒪᖔᑦ. 

 ᐅᓄᖅᓯᕙᓪᓕᐊᓂᖏᑦ ᐅᒥᐊᕐᔪᐊᒃᑰᕈᑕᐅᕙᒃᑐᑦ ᐳᓚᕋᖅᑐᓕᕆᓂᕐᒧᑦ ᑲᒪᒋᔭᐅᒐᓗᐊᕐᒪᖔᑦ. 

 

ᓯᕗᒧᑦ ᐊᑉᓗᖅᑕ 

ᓄᓇᕗᑦ ᒐᕙᒪᖓ ᓇᓗᓇᐃᖅᓯᒪᔪᖅ ᐳᓚᕋᖅᑐᓕᕆᓂᖅ ᐱᒻᒪᕆᐅᓂᖅᐹᖑᖃᑕᐅᓂᖓᓂ ᖃᑭᒪᓇᓱᐊᕈᑎᒧᑦ 

ᐱᕈᖅᐸᓪᓕᐊᓂᕆᔭᖓᓂ. ᐳᓚᕋᖅᑐᓕᕆᓂᖅ ᓈᒪᓕᕈᑕᐅᔪᓐᓇᖅᑐᖅ ᑕᐅᑐᙳᐊᖅᑕᐅᓯᒪᔅᓲᔭᖅᑐᒥᑦ ᖃᑭᒪᓇᓱᐊᕐᓂᕐᒧᑦ 

ᖃᓄᐃᓕᐅᕈᑎᑯᓘᔭᕐᓂᑦ. ᐊᕕᒃᑐᑯᓘᔭᕈᑕᐅᔪᓐᓇᕐᓂᐊᖕᒥᔪᖅ ᑮᓇᐅᔾᔭᒃᓴᕈᑎᑯᓘᔭᕐᓂᑦ ᒥᑭᓐᓂᖅᓴᓄᑦ ᓄᓇᓕᖕᓄ 

ᐸᐸᑦᑎᒻᒫᕐᓗᓂ ᖁᕕᐊᓲᑎᖃᒻᒫᕐᓗᓂᓗ ᐃᓄᐃᑦ ᐃᓕᖅᑯᓯᖓᓂᑦ ᐱᒻᒪᕆᐅᒋᔭᖏᓐᓂᒡᓗ. 

 

ᑐᙵᓴᐃᔨ: ᐳᓚᕋᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎ ᓄᓇᕗᒻᒥᐅᓄ 

ᓴᖅᑭᑕᐅᓚᐅᖅᑐᖅ 2013-ᒥᑦ, ᑖᓐᓇ ᐅᐸᓗᖓᐃᔭᐅᑎ ᐱᕙᓪᓕᐊᑎᑦᑎᖁᔨᓇᓱᐊᖅᐳᖅ ᐳᓚᕋᖅᑐᓕᕆᔨᓄᑦ 

ᖃᑭᒪᓇᓱᐊᕐᓂᕐᒧᑦ ᐱᕕᖃᖅᑎᑦᑎᕙᒃᑐᓄᑦ ᓄᓇᓕᖕᓄ ᐱᔨᑦᑎᕋᑦᑎᐊᒻᒫᕐᓗᓂ ᐳᓚᕋᖅᑐᓄᑦ ᓄᓇᕗᒻᒧ. ᑐᙵᓴᐃᔨᐅᑉ 

ᓯᕗᓪᓕᐅᑎᔪᒪᔭᖏᑦ ᐱᖃᓯᐅᔾᔨᕗᖅ ᐳᓚᕋᖅᑐᓕᕆᓂᕐᒧᑦ ᐅᐸᒍᒥᓇᖅᑐᓕᐅᕐᓂᖅ, ᐱᖁᑎᓕᐅᕐᓂᖅ 

ᐱᔨᑦᑎᕋᐅᑎᓕᐅᕐᓂᕐᓗ; ᐅᓄᕐᓂᖅᓴᐅᓕᕐᓗᑎᒡᓗ ᐃᓄᐃᑦ ᐃᓚᐅᖃᑕᐅᔪᑦ ᐊᑑᑎᔭᖏᓪᓗ ᐳᓚᕋᖅᑐᓕᕆᓂᕐᒧᑦ; 



 
 

ᑲᒪᒋᔭᖃᖅᖢᓂ ᐊᔪᙱᓐᓂᕆᔭᐅᔪᓂᒃ ᐱᕙᓪᓕᐊᑎᑦᑎᓂᖅ ᐊᒻᒪᓗ ᐱᓕᒻᒪᒃᓴᐃᓂᖅ, ᐊᑐᖅᑕᐅᔪᒃᓴᓂᒡᓗ 

ᐃᓚᐅᑎᑦᑎᓂᕐᒧᑦ ᓄᓇᓕᖕᓂ ᐸᕐᓇᐃᑎᓪᓗᒋᑦ ᐱᕙᓪᓕᐊᑎᓪᓗᒋᓪᓗ. ᑎᑭᐅᑎᓇᓱᐊᖅᐳᖅ ᐊᑐᐃᓐᓇᕈᓐᓇᖅᑐᒥᒃ, 

ᑲᔪᓯᔪᓐᓇᖅᑐᒥᒃ ᐱᕈᖅᐸᓪᓕᐊᓂᕐᒥᒃ ᐳᓚᕋᖅᑐᓕᕆᓂᕐᒥᒃ ᑎᑭᑕᐅᒐᓛᒍᓐᓇᖅᑐᖅ ᓴᙱᒃᑎᒋᐊᕈᓂ ᒪᓕᒐᓕᐊᑦ 

ᐊᐅᓚᑦᑎᔾᔪᑕᐅᔪᓪᓗ ᓄᓇᕗᒻᒥ. ᐋᖅᑭᒋᐊᖅᑕᐅᔪᑦ ᓄᒃᑕᕐᓂᖕᒧᑦ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᕐᒥᑦ 

ᐊᑑᑎᑦᑎᐊᕆᐊᖃᖅᐳᑦ ᑕᒪᑐᒧᖓ ᑕᐅᑐᙳᐊᖅᑕᐅᔪᒧᑦ ᐳᓚᕋᖅᑐᓕᕆᓂᕐᒧᑦ ᓄᓇᕗᒻᒥ. 


